
TINCHLIKNING UNIVERSAL (DUNYOVIY) TARTIB BO‘YICHA TAHLILI 
 
Annotasiya: Ushbu maqolada tinchlikni ta’minlashning geotarixiy va geoiqtisodiy tomonlariga, 

shuningdek, dunyoviy tartibotda Jak Atallining “Ming yillik: kelayotgan yangi dunyoviy tartibotning g’oliblari va 

mag’lublar” asari asosida empirik, siyosiy tahlil keltirilgan.  

Kalit so‘zlar: taraqqiyot, qadriyat, mafkura, resurs, texnokratiya, rasizm, demokratiya, material, 
konsepsiya 

 
 

Шарипов Дилшод Бахшиллоевич  

Kirish. Ma’lumki, yer shari ko‘plab taraqqiyot, tamaddun va inqirozlarning guvohi 

bo‘ldi. Tinchlikni ta’minlash, dunyoviy tartibotni o‘rnatish, rivojlanishning mumtoz asoslarini 

ishlab chiqish va inson qadriyatlarini asrab qolish har qachongidan ham muhimroq ahamiyat 

kasb etmoqda.  

Dunyo siyosatining geoiqtisodiy tahlili, yer sharini mintaqalar misolida tarixiy-falsafiy, 

siyosiy jihatdan tadqiq etish, tinchlikning iqtisod asoslovchi omillarini rivojlantirish kabi 

masalalar ijtimoiy fan fenomenida o‘rganilishi zarur. Bunda J. Atalli konsepsiyasi yorqin 

misoldir. 

Mavzuga oid adabiyotlar tahlili. J.Attali barcha mintaqalar uzviy ekanligini ta’kidlaydi: 

“Tarix ravshan andozani o‘rnatgan: bu yerda moliyasiz hech qanday mudofaa mumkin emas, 

pulsiz hech qanday sanoat mumkin emas, hayot tarzisiz hech qanday madaniyat mumkin emas” 

[1.66]. J. Attali prognozida Hindiston va Xitoy o‘zini tinch okeani va Yevropa sferasida yo‘qotib 

qo‘yishini yozadi. Yaqin Sharqni esa dahshat ichra yovvoyi karta deb biladi. Ushbu 

mintaqalarda tarqalgan qurollar, ximiyaviy va biologik qurollarni ishlab chiqarish, ballistik 

raketalar kabi uchta xavf omilini ko‘rsatadi.  

J. Attali “Raqobatdosh mafkuralarning yo‘qolishi va bozor iqtisodiyotining 

umumiylashuvi xohishlarda har xillikni rag‘batlantirdi” [1.67], deb ta’kidlaydi. 1991 

yildagi dunyo siyosati haqida xulosa quyidagichadir: “Hududlar va resurslar uzra ta’sir 

o‘tkazish uchun kurash paradoks samaralarni berishi mumkin. Livanliklar ko‘payishi mumkin. 

Urush, agar uni daf etadigan yetarli bitta kuch bo‘lmasa, yuzaga kelaverishi mumkin. 

Mintaqaviy tashkilotlarsiz tinchlik arxitekturasi kabi faoliyat yuritish bizga mo‘l 

to‘qnashuvlarga ega barqarorliksiz dengizni yuzlantiradi» [1.67].  

Tadqiqot metodologiyasi. J. Attali Afrikani Yevropaning periferiyasi va yo‘qotilgan 

kontinent, deb ta’riflaydi. J. Attalining aytishicha, “Bu yer sharining unda ochlik zo‘rayayotgan 

eng oxirgi joyi. J. Attali Afrika kontinentini 3 ta omil bilan belgilaydi:  

− Afrika Yevropa periferiyasi (XX asrning 2 yarmidan 1991 yilgacha), yo‘qotilgan 

kontinent. 

− Afrika demografik jihatdan o‘smoqda, ammo iqtisody jihatdan emas (Bunda u 

birgina Nigeriya davlati aholisini Sobiq Ittifoq aholisidan o‘sib ketishini prognoz qilgan). 

− Afrika istiqboli fojealidir: yer sharining yagona qolib ketgan kontinentidir. Ushbu 

yerda J. Attali subsahara Afrikasining birgina 1978 yildan 1989 yilgacha bo‘lgan qarzlarini $19 

mlrd.dan $143 mlrd.ga yetganlini keltiradi.  

Lotin Amerikasi esa tashqi davlatlardan 1978 – 1989 yillar ichida $85 mlrd.dan $143 

mlrd.gacha debitorlik qarzi bo‘lgan. 

Tahlil va natijalar. J. Attalining prognoziga ko‘ra, ertangi hukmron davlatlar ta’siridan 

dunyoning uchta mintaqasi tashqarida qoladi: Yaqin Sharq, Hindiston va Xitoy, har birining 1 

milliardga yaqin xalqi bor. 

Uning fikricha, O‘rta Sharq esa shimol va janub munosabatlarida Barqaror 

chegaralarning mavjud emasligi, guruhlarning milliy tarix bo‘yicha mubohasalari [1.74] 

omillari bo‘yicha konfliktli holatda bo‘ladi:  

J. Attali dunyoning 60 % aniqlangan neftini O‘rta Sharqning 5 davlatida – Saudiya 

Arabistoni, Iroq, Quvayt, Eron va Birlashgan Arab Amirliklarida mavjudligini ta’kidlab, kim shu 

kabi energorsurslarni nazorat qiladi va kim boshqaradi kabi savollarni o‘rtaga tashlaydi. U 

Hindistonning Yangi shakllanayotgan dunyo tartibotidagi o‘rnini quyidagicha belgilaydi: 

Hindiston, agarki o‘zi dunyo bozoriga kirishni qo‘llab – quvvatlasa, kuchli o‘sishni boshidan 

kechirishi mumkin. Ko‘p millatli hindistonliklar keyinchalik faol iste’molchilarga aylanishlari 

mumkin. Ushbu subkontinent Yevropa va Yaponiya, ikkala hukmron mintaqalar uchun ham 

muhim bo‘lib, uni o‘z orbitasiga olishga intilishi kuzatiladi. Multinatsional kompaniyalar uchun 

ham va diplomatiya uchun ham eng muhim strategik postdir (Hindiston) [1.75].  

J. Attali “ming yillik yo‘qotilganlar” yoki 3 – ming yillikning yo‘qotilganlari sifatida 

“periferiya yashovchilari va biosferaning o‘zini” ta’kidlaydi. “Insoniyat gipperindustrial asrga 

kirib keldi”. Bunda yangi texnologiya, yangi texnokratik tizimlar, siyosiy ta’sirning yangi 

ko‘rinishlari keng yoyilmoqda. Insoniyat kelajagiga real tahdidlar yaratilmoqda. Bu barcha 

zamonaviylik tizimlaridir, zamonaviy texnologiya va mikrochip tizimlardir. Xitoy 

texnokratiyasi aholi o‘sishini chekladi. Maxsus qonun e’lon qildi. Jak Attali shu kabi 

muammolarning shakllanish ildizlarini tadqiq etgan yagona yozuvchi va olimdir. Masalan, 

J.Attali dunyoda aholi o‘sishini ham iqtisodiy masalalarga bog‘liqligini ta’kidlaydi, xususan, yer 

planetasi demografiyasi bo‘yicha quyidagi prognozlarni ilgari suradi va shu bilan dunyoviy 

iqtisodiy tartib masalalariga urg‘u beradi: “Demografiya va uning berahm mantig‘i planeta 

kelajagini taroziga tortdi. 2050 yilda yerda 8 mlrd. aholi istiqomat qiladi. 2/3 tug‘iladigan 

bolalar yigirmata qashshoq davlatda yashashadi. Yaqin 30 yil ichida 360 mln. aholi Xitoyda, 600 

mln. Hindistonda va (har birida) 100 mln.dan ortiq Nigeriya, Bangladesh, Pokistonda ko‘payadi. 

Nigeriya aholisi, qaysiki u har 22 yilda ikki marta ko‘payadi, bugungi (1991 yilgi – D.Sh.) dunyo 

aholisiga 140 yilda erishadi. 2050 yilga kelib ishlash yoshi dunyoda uch barobar ko‘payadi. Yer 

aholisining yarmidan ko‘pi keyinchalik shaharlik bo‘ladi. 

Bugungi kunda (bugungi kun bilan qiyoslasa) esa 1/3 qismini tashkil etadi. Mexiko 

poytaxt – shahri bir o‘zi asr (XX asr) oxirida 30 mln.ga yetadi. Dunyo bo‘ylab 100 mln. bolalar 5 

yoshdalik paytidayoq ochlik yoki kasallikdan o‘ladi” [1.76].  

Bundan tashqari J. Attali insoniyat kelajagiga bevosita daxldor bo‘lgan tabiatdagi 

o‘zgarishlar va iqlimning buzilishiga oid qarashlarni keltiradi. “1980 yillar asrning eng issiq 

dekadasi bo‘ldi”. Havoning ifloslanishi haqida ham to‘xtaladi. Bundan tashqari J. Attali 

ummonlardagi suvning ko‘payishi dunyoning har o‘nta shaharlaridan yettitasi port – shahar 

ekanligi va dunyo aholisining har o‘ndan uchtasi dengiz qirg‘oqlarida istiqomat qilishidan 

tashvishga tushadi. J. Attali fikricha bunday texnologik rivojlanish o‘z apogeyasiga erishgan bir 

paytda yerda unutilgan rasizm yuzaga kelishi mumkin. J. Attali fikricha, bu Islom va Xristianlik 

o‘rtasidagi raqiblik samarasida yangi rasizm yuzaga kelishi mumkin. Buni u yaxshi qabul 

qilmaydigan shimolning qora tanli immigrantlarni uy va o‘choq izlashi bilan bog‘laydi. “Agar 

qudratli davlatning xalqi yuzaga kelayotgan ravnaqning sferasini yuksak darajada 

bilsa/anglasa, ular o‘z eshiklari ortidagi periferiyalarni ehtiyotkorlik bilan kuzatadi” [1.84]. 

Jak Attali yana quyidagi prognozni ilgari suradi: “Tinch okeani va Yevropa sferasidan 

tashqarida 4 mlrd. kishi bozor jamiyati va demokratiya zinapoyalari bo‘ylab tebranmoqda. 

Ammo bozor yolg‘iz sanoatni rivojlantirib yoki sog‘liqni saqlash va ta’lim tizimi asoslarini qura 

olmaydi. Bozor yolg‘iz (o‘zi) xom – ashyo materiallarini foydali qilib yaratolmaydi. Imtiyozli 

mintaqalar va falajlangan periferiya o‘rtasidagi juda katta va o‘sib borayotgan bo‘shliqni hech 

kim yopa olgan emas” [1.71]. 

“Bizning maydon sifatidagi yashab qolishimiz oz ahamiyatga ega emas. Kelajakning eng 

ta’sir etuvchi muammosi dastlab, dunyoviy tabiatga ko‘ra, muammolarni qanday boshqarishni 

o‘rganishdir. Dunyoviylik bizga qarshi chiqayotgan muammolar bilan xarakterlanadi. Boylik va 

kambag‘allik, immigrasiya va rivojlanish, giyohvand moddalar, qurolsizlanish va tabiat 

chalkash holda bog‘liqdir... Kishilar o‘z kelajagini belgilab olish bo‘yicha bugun bundan 

oldin mavjud bo‘lmagan hokimiyatga egadirlar”. J. Attali dunyo iqtisodiy tartiboti haqida 

yozarkan pulga urg‘u beradi: “Bu shunday ravshanki, hozir va 2000 yil o‘rtasida pul tartibi 

universal bo‘ladi”. “Sanyatgodan Pekingacha, Yohannesburgdan Moskvagacha barcha iqtisodiy 

tizimlar bozor altarlarida jang qilishadi. Kishilar manfaat xudosi uchun har yerda 

muqaddaslashadilar” [1.120].  

J. Attali yangi dunyoviy iqtisodiy tartibning shakllanishida bipolyar tizim – ikki qutbli 

tizimni bashorat qiladi: Tinch okeani sferasi va Yevropa sferasi. Bu hodisani u quyidagicha 

tavsiflaydi: “Ikkita iqtisodiy sfera – Tinch okeani atrofida shakllangan sfera va Yevropa atrofida 

shakllangan sfera – kurashadi, nobarqaror, ammo bir xillik asosida o‘sib boruvchi (dunyoviy 

tartib – D.Sh.) mutloq hukmronlik uchun kurashadi. Ular ong uchun, metodlar uchun va 

bozorlar uchun kurashadi. Ularning har birida harbiy mahorati iqtisodiy imkoniyatlarga 

bevosita bog‘liqdir. Demokratiya umumiy holda tebranadi”. J. Attali bunday hodisalarni 

gipperindustrializm bilan va nomadik obyektlarning ta’siriga bog‘laydi. “Ular kishilar va 

ularning sog‘lig‘i, ta’limi, madaniyati va aloqalari o‘rtasidagi munosabatlarni 

fundamental tarzda o‘zgartirishadi; ular ish tashkilini, tashish, bo‘sh vaqt, poytaxt – 

shahar va oilani o‘zgartirishadi”, deb ta’kidlaydi.  

“Kishilar o‘zlaridan o‘zlarini himoya qilishlari lozim, va tan olishlari kerakki inson 

faqatgina ijarachidir”. Bu yerda u Leszek Kolakovskiyning so‘zlarini keltiradi: “Madaniyat, 

qachonki o‘zining muqaddaslik mohiyatini yo‘qotadi, hamma narsani yo‘qotadi... 

Insonning to‘liq mustaqilligi to‘g‘risidagi utopiya va cheklanmagan kamolotga bo‘lgan istak 

inson madaniyati qachonlardir kashf qilgan o‘zni o‘ldirishning eng foydali instrumentidir. 

Muqaddaslikni cheklash bizning o‘z cheklovlarimizni inkor etishdir. Bu iblis g‘oyasini inkor 

etish hamdir” [1.124]. “Ming yillik insonni, iblis g‘oyasi, muqaddaslik g‘oyasini siyosiy 

hokimiyatning markaziga qo‘ydi”, deb yozadi J.Attali.  

“Biz Dunyo standartlarini demokratik tarzda shunday belgilashimiz kerakki, kishilar 

barcha joyda qabul qilinadigan holda jalb etilsin” deb ta’kidlaydi. J. Attali BMT institutlarini 

tanqid qiladi, bu ishda biror bir missiyaga ega emasligidan norozi bo‘ladi. “Ular na ma’noga, va 

na mandatga ega”. Bu yerda J. Attali BMTni yuqori darajadagi xalqaro tashkilot bo‘lishini 3ta 

omil bilan belgilaydi va shularga ega bo‘lishi kerak, deb ta’kidlaydi: 

− Haqiqiy supernasional mustaqillik; 

− Planetar siyosiy hokimiyat; 

− (Yagona – D.Sh.) standartlar. 

J. Attali “bularning barchasi bo‘lgandagina inson tur sifatida qoziqqa qoqilmay yashab 

ketadi”, deb ta’kidlaydi. Xalqaro huquqiy institutlarga ishonchsizlik tufayli J. Attali milliy – 

davlatlar ko‘p narsani hal qilishi haqida xulosa qiladi. Hukmron sfera, bu Tinch okeani 

qirg‘oqlari bo‘ladimi, yoki Yevropa bo‘ladimi, atrofdagi yaqin davlatlar keladi. Buning uchun 

iqtisodchi professor J. Attali bu masalani milliy hokimiyat darajasidagi 3 arealda hal etilishini 

ko‘radi: 

1. Milliy hokimiyatlar kommunikasiya tarmoqlari qurilishiga mas’uldirlar – bular – 

portlar, tramvaylar, shaharlar, optik – tola tarmoqlari, moliyaviy bozorlar, shunday qilib, ushbu 

elementlar boshqarish kabi markazni mustahkamlashi lozim.  

2. Milliy hokimiyatlarning ikkinchi burchi Yangi nomadik obyektlarga kafolatning 

qabul qilinishi, qaysiki bu sog‘liqni saqlash, bilim va madaniyatga olib kiradi... Narsalarni 

yaratishning Yangi yo‘llari ehtiyoj darajasiga ko‘tariladi... Davlat uchun har bir narsa o‘z 

fuqarolarini o‘qitish qobiliyatiga bog‘liq bo‘ladi. 

3. Nihoyat, milliy – davlatlar shaksiz o‘z xalqiga taqdim etgan ijtimoiy loyiha bo‘yicha 

farqlanadi. Ayrim millatlar uchun har bir fuqaro insoniy qadr – qimmatga ega bo‘lishga 

huquqlidir.  

Bu kabi masalalar bevosita insonga bog‘liqligini J. Attali ta’kidlaydi. “Bu kabi yangi ruhda, 

insoniyat aqli – mashinalar aqli emas – rivojlanishi lozim. Har bir shaxs taqdirni kashf qilishda 

ma’noga ega bo‘lishi kerak” [1.128], deb ta’kidlaydi J.Attali.  

Xulosa va takliflar. Umuman olganda, J.Attali taqdim etgan konsepsiyaning mohiyati 

shundayki, zamonaviy munosabatlardan tortib, zamonaviy dunyo tartibini pul va valyuta, 

umuman, iqtisod va iqtisodiy hokimiyat hal qilishini yozadi. J. Attalining yagona bo‘ladigan 

xulosasi quyidagidir: “Demokratiya va bozor ikkovining ham mohiyati tanlashdir”. Hali bu 

xulosani ham funksional va adminstrativ ish nuqtai nazaridan qarab chiqish kerakki, tanlash 

imkoni maxsus yuzaga keltiriladi, tanlash ham belgilanadi. Shu sababli J. Attali taqdim etgan 

konsepsiyani va umuman xohlagan konsepsiyani faqatgina tanqidiy ko‘z bilangina tahlil qilish 

mumkin, xolos. Demak, siyosat faqatgina tahlil ishi bo‘lib qolaveradi, xususan, dunyo siyosati 

ham. J. Attali konsepsiyasi tahlilini uning o‘zining so‘zlari bilan xulosa qilamiz: “Agarki bozor 

amr – farmoni bamaylixotir quturib ketsa, keyingi ming yillikning mag‘lubi yer planetasining 

o‘zi bo‘ladi. 

 

 

Адабиётлар/Литература/References: 

 

1. Jacques Atalli. Millennium. Winners and Losers in the Coming World order. New York. 
1991. P. 131.  

2. Turdiyev B. S. The role of national harmony in the strategy of spiritual renewal //Scientific 
Bulletin of Namangan State University. – 2019. – Т. 1. – №. 6. – С. 229-233. 

3. Turdiyev B. S. Cultural and educational development of society in the scientific heritage of 
world philosophers //Academic research in educational sciences. – 2021. – Т. 2. – №. 4. – 
С. 443-451. 

4. Turdiyev B. Spiritual Renewal: THE new decree and the strategy of life-inspiring reforms 
//Центр Научных Публикаций (buxdu. uz). – 2021. – Т. 6. – №. 6. 

5. Turdiyev B. The criterion of human indicators in development and renewals in Uzbekistan 
//ЦЕНТР НАУЧНЫХ ПУБЛИКАЦИЙ (buxdu. uz). – 2021. – Т. 5. – №. 5. 

  



 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 3 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

   ISSN: 2181-1342 (Online) 

       Сайт: https://scienceproblems.uz 

        DOI: 10.47390/1342V3I3Y2023 

 

mailto:scienceproblems.uz@gmail.com
https://scienceproblems.uz/

